
Коми Республика мутасын уна патераа керкаясын ӧтувъя эмбур капитальнӧя дзоньтавны коланлун урчитан пӧрадок вынсьӧдӧм йылысь
Россия Федерацияса оланін кодекслӧн 13 статьяса 8.3 пункт, «Коми Республика мутасын уна патераа керкаясын ӧтувъя эмбур капитальнӧя дзоньталӧм котыртӧм йылысь» Коми Республикаса Оланпаслӧн 3 статьяысь 1 пунктса 81 пунктув серти Коми Республикаса Веськӧдлан котыр шуис:

1. Вынсьӧдны Коми Республика мутасын уна патераа керкаясын ӧтувъя эмбур капитальнӧя дзоньталӧм нуӧдны коланлун урчитан пӧрадок содтӧдын индӧм серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ оланін политика збыльмӧдан юкӧнын.
3. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти. 

Коми Республикалӧн 

Веськӧдлан котырса Веськӧдлысь                                                    В. Тукмаков
Сыктывкар

2015 вося моз тӧлысь 24 лунся 

373 №
ВЫНСЬӦДӦМА

Коми Республикаса Веськӧдлан котырлӧн

2015 во моз тӧлысь 24 лунся 373 №-а шуӧмӧн

(содтӧд)

Коми Республика мутасын уна патераа керкаясын ӧтувъя эмбур капитальнӧя дзоньтавны коланлун урчитан
ПӦРАДОК
І. Панас

1. Тайӧ Пӧрадокыс урчитӧ Коми Республика мутасын уна патераа керкаясын (водзӧ – уна патераа керкаяс) ӧтувъя эмбур ас кадӧ капитальнӧя дзоньталӧм могмӧдӧм кузя процедураяслӧн (уджъяслӧн) сюрӧс да состав Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса меставывса асвеськӧдлан органъясӧн (водзӧ – меставывса асвеськӧдлан органъяс) Коми Республикаын уна патераа керкаясын ӧтувъя эмбур капитальнӧя дзоньталӧм кузя дінму уджтас (водзӧ – дінму уджтас) збыльмӧдан недыр кадся (3 воӧдз) планъяс лӧсьӧдӧм вылӧ.
2.  Уна патераа керкаясын ӧтувъя эмбур капитальнӧя дзоньтавны коланлун урчитӧм могысь меставывса асвеськӧдлан органъяс котыртӧны уна патераа керкаясын ӧтувъя эмбур капитальнӧя дзоньтавны коланлун урчитӧм кузя комиссия (водзӧ – комиссия). Комиссияӧн помшуӧм примитан пӧрадок, та лыдын юалӧм решитігӧн, кутшӧмӧс индӧма тайӧ Пӧрадоклӧн 3 пунктса мӧд абзацын, вынсьӧдӧны меставывса асвеськӧдлан органлӧн инӧда актӧн, кутшӧмӧс йӧзӧдӧны «Ӧтуввез» юӧртан да телекоммуникационнӧй везйын муниципальнӧй юкӧнын официальнӧй сайт вылын индӧм инӧда акт вынсьӧдан лунсянь 5 уджалан лун чӧжӧн.

Комиссияса веськӧдлысьӧн индӧны меставывса асвеськӧдлан органысь чина мортӧс.

Комиссия вермӧ корны канму органъяслысь, организацияяслысь, граждана ӧтувъяслысь юӧр уна патераа керкаясын ӧтувъя эмбур капитальнӧя дзоньтавны коланлун урчитӧм могысь.

3. Комиссияӧ пырӧны меставывса асвеськӧдлан органӧс, муниципальнӧй оланін бӧрся видзӧдан органӧс, канму оланін бӧрся дӧзьӧритысь органӧс, торъя могъяса абу коммерческӧй организацияӧс, кутшӧм збыльмӧдӧ уна патераа керкаясын ӧтувъя эмбур капитальнӧя дзоньталӧм могмӧдӧм вылӧ веськӧдӧм удж (водзӧ – дінму оператор), петкӧдлысьяс ӧтйӧза организацияясӧс петкӧдлысьяс да йӧз, кодъяс уджалӧны уна патераа керкаясын жыръяс киын кутысьяслӧн нимсянь.

Комиссиялӧн удж дорӧ сёрнитчан гӧлӧса инӧдӧн вермӧны корны оланін фонд серти техническӧй канму учёт збыльмӧдысь органӧс, архитектура да кар стрӧитан органӧс, уна патераа керкаӧн веськӧдлысь либӧ уна патераа керкаясын ӧтувъя эмбур видзӧм да дзоньталӧм кузя услугаяс сетысь да (либӧ) уджъяс вӧчысь организацияӧс петкӧдлысьясӧс, жыръяс киын кутысьясӧс, (наӧн уполномочитӧм йӧзӧс), экспертнӧй организацияясӧс петкӧдлысьясӧс.

4. Уна патераа керкаясын жыръяс киын кутысьяс (водзӧ – киын кутысьяс) ӧтувъя эмбур капитальнӧя дзоньтавны  коланлун йылысь ӧтувъя чукӧртчылӧмлӧн помшуӧм подув вылын, кутшӧмӧс примитӧма киын кутысьяслӧн ӧтувъя лыдысь кык коймӧд пайысь эз этшаджыкӧн, татшӧм помшуӧм примитан лунсянь 30 календарнӧй лун чӧжӧн шыӧдчӧны комиссияӧ. 

Киын кутысьяслы гижӧда шыӧдчӧм, кутшӧмӧс индӧма тайӧ пунктса медводдза абзацын, веськыда примитігӧн сетӧны сійӧс босьтӧм йылысь гижсьӧг татшӧм гижӧда шыӧдчӧм примитан кадпас индӧмӧн.

Кор гижӧда шыӧдчӧм, кутшӧмӧс индӧма тайӧ пунктлӧн медводдза абзацын, мӧдӧдӧма пошта пыр ыстӧмӧн индӧм гижсьӧг мӧдӧдӧны киын кутысьяслы инпас серти, кутшӧмӧс индӧма гижӧда шыӧдчӧмын, тайӧ Пӧрадоклӧн 5 пункт серти сійӧс комиссияӧн босьтан лунсянь 3 уджалан лун чӧжӧн. Та дырйи босьтан кадпасӧн лыддьысьӧ кадпас, кутшӧмӧс индӧма индӧм гижӧда шыӧдчӧмсӧ босьтанін серти организациялӧн пошта штемпель вылын.
5. Киын кутысьяслӧн гижӧда шыӧдчӧм подув вылын комиссия татшӧм гижӧда шыӧдчӧм воан лунсянь 5 уджалан лун чӧжӧн корӧ организацияяслысь, кутшӧмъяс веськӧдлӧны уна патераа керкаясӧн либӧ сетӧны услугаяс да (либӧ) вӧчӧны уна патераа керкаясын ӧтувъя эмбур видзӧм да дзоньталӧм кузя уджъяс, киын кутысьяслӧн гижӧда шыӧдчӧмын индӧм уна патераа керкалӧн техническӧй состояние йылысь юӧр. Индӧм юӧрсӧ киын кутысьяслӧн тшӧт весьтӧ да налӧн кӧсйӧм серти босьтӧм могысь корӧны торъя могъяса экспертнӧй организацияяс.
6. Уна патераа керкаяслысь техническӧй состояниесӧ донъялӧны ВСН 58-88(р) да ВСН 53-86(р) ведомствоса стрӧитчан нормаяс серти. 
7. Уна патераа керкаяслӧн, кутшӧмъяс серти колӧ урчитны уна патераа керкаясын ӧтувъя эмбур капитальнӧя дзоньтавны коланлун, техническӧй состояние йылысь сетӧм юӧр видлалӧм могысь комиссия киын кутысьяслысь гижӧда шыӧдчӧм босьтан лунсянь 45 календарнӧй лун чӧжӧн визуальнӧя видлалӧ татшӧм керкаяссӧ.
8. Уна патераа керкаяс, кутшӧмъяс серти колӧ урчитны уна патераа керкаясын ӧтувъя эмбур капитальнӧя дзоньтавны коланлун дінму уджтасӧн урчитӧм кадысь водзджык, визуальнӧя видлалӧм бӧрын 5 уджалан лун чӧжӧн комиссия нуӧдӧ чукӧртчылӧм. Комиссиялӧн чукӧртчылӧм лыддьысьӧ тырвыйӧ инӧдаӧн, сэні кӧ эм кык коймӧд пайысь абу этшаджык сэтчӧ пырысь.

Комиссиялысь помшуӧм примитӧны восьса гӧлӧсуйтӧмӧн чукӧртчылӧм вылӧ локтӧм пырысьяслӧн унджык гӧлӧсӧн да оформитӧны сёрнигижӧдӧн чукӧртчылӧм нуӧдан кадпассянь 5 уджалан лун чӧжӧн. "Сы дор" да "паныд" гӧлӧс лыдыс кӧ помшуӧм примитігӧн ӧтмында, вынаӧн лоӧ комиссияса веськӧдлысьлӧн (комиссияса веськӧдлысьӧс вежысьлӧн – кор комиссияса веськӧдлысь абу) гӧлӧс. Сэк, кор комиссияӧ пырысьяс абу сӧгласӧсь примитӧм помшуӧмкӧд, сёрнигижӧд оформитан лунӧ вермӧны висьтавны ассьыныс видзӧдлассӧ гижӧмӧн да пуктыны сійӧс помшуӧм дорӧ.

9. Уджлӧн бӧртасъяс серти комиссия примитӧ татшӧм помшуӧм пиысь ӧтиӧс:

9.1. Уна патераа керка стрӧитан конструкцияяслӧн да (либӧ) инженернӧй системаяслӧн, кутшӧмъяс пырӧны уна патераа керкаын ӧтувъя эмбурӧ, торъя юкӧнъяс капитальнӧя дзоньталан юкӧнын капитальнӧя дзоньтавны коланаӧн лыддьӧм йылысь татшӧм уджъяс вӧчны вӧзъян кадколастъяс урчитӧмӧн.
Тайӧ помшуӧмсӧ примитӧны сэк, кор уна патераа керкаын ӧтувъя эмбурлӧн стрӧитчан конструкциялысь да (либӧ) инженернӧй системалысь лӧсялана юкӧн капитальнӧя дзоньталӧм кузя медбӧръя уджъяс помасян кадсянь колис вит календарнӧй воысь оз этшаджык, татшӧм случайясын:

1) ӧтувъя эмбур кӧ лои важмӧма Россия Федерацияса техническӧй ладмӧдӧм йылысь оланпастэчасӧн урчитӧм надёжносьтлӧн да безопасносьтлӧн медся позяна характеристикаяс тшупӧдӧдз да оз могмӧд гражданалӧн олӧмлысь да дзоньвидзалунлысь безопасносьтсӧ, торъя йӧзлӧн либӧ юридическӧй кывкутысьяслӧн эмбурлысь тыр-бурсӧ;
2) мыджсьыны кӧ уна патераа керкаясын ӧтувъя эмбурлӧн техническӧй состояние вылӧ, эм ӧпасносьт, мый лоӧ торкӧма урчитӧм надёжносьтлӧн да безопасносьтлӧн медпозяна характеристикаяс тайӧ Пӧрадоклӧн 5 пунктын индӧм кутысьяслӧн гижӧда шыӧдчан кадпассянь матысса вит календарнӧй во чӧжӧн.
Комиссиялӧн помшуӧмӧ колӧ пыртны:
1) капитальнӧя дзоньтавны колана уна патераа керкалӧн ӧтувъя эмбур стрӧительнӧй конструкцияясса да (либӧ) инженернӧй системаясса элементъяслӧн нимпас;

2) индӧм конструкция элементъяс да инженернӧй системаяс капитальнӧя дзоньталӧм кузя уджъяслысь донсӧ арталӧм, кутшӧмъясӧс вӧчӧма ӧнія донъяс серти татшӧм уджъяслӧн медся ыджыд дон петкӧдласъяс подув вылын.

9.2. Водзӧ вылӧ дінму уджтасын урчитӧм кадколастъяссӧ уна патераа керкаын ӧтувъя эмбурӧ пырысь стрӧительнӧй конструкцияяслысь да (либӧ) инженернӧй системаяслысь элементъяс планӧвӧя капитальнӧя дзоньталӧмсӧ коланаӧн лыддьӧм йылысь сэтшӧм стрӧительнӧй конструкцияясса да (либӧ) инженернӧй системаясса элементъяс кындзи, кутшӧмъясӧс лыддисны, мый найӧс колӧ капитальнӧя дзоньтавны.

Тайӧ помшуӧмсӧ примитігӧн комиссия мыджсьӧ:

1) уна патераа керкаын ӧтувъя эмбур ӧчереднӧя капитальнӧя дзоньталӧм нуӧдӧмӧдз конструкция элементъяслӧн да (либӧ) инженернӧй системаяслӧн уджалан нормативнӧй кадколаст вылӧ (дзоньталӧмкостса нормативнӧй кадколастъяс вылӧ);

2) уна патераа керкаын ӧтувъя эмбур стрӧитан конструкцияяслӧн да  инженернӧй системаяслӧн лӧсялана элементъяс серти водзджык нуӧдӧм дзоньталӧмъяс йылысь юӧръяс вылӧ;

3) уна патераа керкаын ӧтувъя эмбурлӧн состояние йылысь экспертизаяс серти кывкӧртӧдъяс вылӧ либӧ уна патераа керкаын ӧтувъя эмбур уполномочитӧм йӧзӧн визуальнӧя видлалан акт вылӧ.

Комиссиялӧн помшуӧмӧ колӧ пыртны:

1) уна патераа керкаын ӧтувъя эмбур стрӧитан конструкцияяслӧн да (либӧ) инженернӧй системаяслӧн элементъяслысь нимпас, сэтшӧмъяс кындзи, кодъясӧс лыддьӧны дзоньтавны коланаӧн;
2) уна патераа керкаын стрӧитан конструкцияяслысь да (либӧ) инженернӧй системаяслысь элементъяс капитальнӧя дзоньталан кадколастъяс серти вӧзйӧмъяс;
3) индӧм конструкция элементъяс да инженернӧй конструкцияяс капитальнӧя дзоньталӧм кузя уджъяслысь дон арталӧм, кутшӧмӧс вӧчӧма ӧнія донъясын татшӧм уджъяслысь ыдждӧдӧм дон петкӧдласъяс подув вылын.

9.3. Уна патераа керкаын ӧтувъя эмбур капитальнӧя дзоньтавны ковтӧмлун йылысь.

Тайӧ помшуӧмсӧ примитігӧн комиссия мыджсьӧ:

1) уна патераа керка ӧтувъя эмбурлӧн медшӧр конструкция элементъяслӧн (фундаментлӧн, стенъяслӧн, йиркъяслӧн) важмӧм тшупӧд вылӧ;

2) уна патераа керкаын ӧтувъя эмбур капитальнӧя дзоньталӧмлӧн ӧтувъя доныс татшӧм керкаын жырлӧн ӧти квадратнӧй метр вылӧ арталӧмын, кутшӧмӧс арталӧма ӧнія донъясын татшӧм уджъяслӧн ыдждӧдӧм дон петкӧдласъяс подув вылын.

Комиссиялӧн помшуӧмӧ колӧ пыртны:

1) конструкция элементъяслысь нимпасъяс (фундаментлысь, стенъяслысь, йиркъяслысь), кутшӧмъяс важмӧмаӧсь 65 прӧчентысь ёнджыка;

2) индӧм конструкция элементъяс капитальнӧя дзоньталӧм кузя уджъяслысь дон арталӧм, кутшӧмӧс вӧчӧма ӧнія донъясын татшӧм уджъяслысь ыдждӧдӧм дон петкӧдласъяс подув вылын.

10. Комиссиялӧн помшуӧм оформитсьӧ сёрнигижӧдӧн, кутшӧмӧс кырымалӧ комиссияса веськӧдлысь (кор сійӧ абу – комиссияса веськӧдлысьӧс вежысь), чукӧртчылӧм вылӧ локтӧм комиссияӧ пырысьяс. 

Комиссиялӧн помшуӧм сійӧс кырымалан лунсянь 5 уджалан лун чӧжӧн сетсьӧ меставывса асвеськӧдлан органӧ дінму уджтас да дінму уджтас збыльмӧдан недыр кадся (3 воӧдз) план актуализируйтӧм могысь.

Комиссиялӧн помшуӧмъяс, кутшӧмъясӧс оформитӧма сёрнигижӧдъясӧн, колӧ йӧзӧдны «Ӧтуввез» юӧртан да телекоммуникационнӧй везйын муниципальнӧй юкӧнлӧн официальнӧй сайт вылын сійӧс комиссияса веськӧдлысьӧн (либӧ кор сійӧ абу – Комиссияса веськӧдлысьӧс вежысьӧн), комиссияӧ пырысьясӧн кырымалан лунсянь 5 уджалан лун чӧжӧн.

11. Меставывса асвеськӧдлан орган комиссиялӧн помшуӧмъяс да вӧзйӧмъяс подув вылын планируйтана во водзын мунысь вося сора тӧлысь 1 лунӧдз актуализируйтӧ дінму уджтас збыльмӧдан недыр кадся (3 воӧдз) план (водзӧ - план).

12. Меставывса асвеськӧдлан органъясӧн планируйтана во водзын мунысь вося сора тӧлысь 15 лунӧдз вынсьӧдӧм планъяс найӧ сетӧны Коми Республикаса архитектура да стрӧитчан министерствоӧ (водзӧ – Министерство), кутшӧмъяс вылӧ подуласьӧмӧн Министерство оланпастэчасӧн урчитӧм пӧрадокын лӧсьӧдӧ уна патераа керкаясын ӧтувъя эмбур капитальнӧя дзоньталан дінму уджтас збыльмӧдан недыр кадся (3 воӧдз) планъяс.
Кожевина 10 873 пас

